ACTA DA SESIÓN ORDINARIA DA XUNTA DE GOBERNO LOCAL CORRESPONDENTE O DIA 16 DE NOVEMBRO DE 2020.-
Na Casa Consistorial do Concello de Ribadavia, o día 16  de novembro de dous mil vinte;  as nove horas e quince     minutos da maña xuntase os señores que de seguido se sinalan para celebraren a sesión ordinaria da Xunta de Goberno Local correspondente a esta data: Alcalde-Presidente,  Don César Manuel Fernández Gil.- Concelleiros:  Dona Miguel García Domínguez, Dona María Luz Expósito Pérez, dona Yolanda Gómez Gómez, dona Clara Loeda Soto.
Está presente o Secretario, Don Francisco Gaspar Fernández Castro.

Esta presente o Interventor do Concello, Don Vicente Soto Rodríguez.
Aberta a sesión polo Sr. Alcalde, pásase de seguido ó estudio dos asuntos que conforman a anunciada Orde do Día, que resultan se-los seguintes:
1.- ACTA ANTERIOR.-
A Xunta de Goberno Local, por unanimidade, aproba o borrador da Acta da sesión anterior, que foi a celebrada o pasado nove e doce de novembro do dous mil vinte (ordinaria e extraordinaria respectivamente).

2.- OBRAS MAIORES.-

Non houbo.

3.- ESCRITOS DOS CIDADANS.

Escrito do Grupo Municipal de Ribeiro en Común, con rexistro de entrada no concello número 5682de 13 de novembro de 2020 . no que expón:

En relación coa situación da covid no noso municipio , e coas restriccións e limitación da mobilidade que veñen de anunciar vannos aplicar ao noso municipio

Solicitamos:

1 Que se convoque un pleno extraordinario para adoptar medidas urxentes de choque que axuden desde o concello a abordar esta situación complexa

2 Que se consensúen previamente entre os grupos municipais o contido e medidas urxentes a adoptar polo concello de Ribadavia no pleno extraordinario solicitado por Ribeiro en Común.

A xunta de goberno acorda comunicar que un pleno extraordinario ten que ser solicitado pola carta parte dos membros da Corporación e ten que incluir a orde do día e as propostas de acordo a someter a consideración do pleno, requisitos que non cumpre a solicitude.

 Non entanto, a lei preve que o pleno extraordinario se celebre no prazo dos quince días habiles dende a solicitude e con data de 19 de novembro vanse a celebrar comisións informativas nas que se poden introducir por vía de urxencia todas as propostas que se consideren convintes para o pleno do día 26 de novembro, co cal , dados os prazos, non resulta necesaria a celebración dun pleno extraordinario.

Escrito de dona María Teresa Rodríguez Estévez, en representación do grupo municipal do BNG, con rexistro de entrada no concello 5676 de 13 de novembro de 2020, no que expón:

O domingo 1 de novembro informouse aos membros do Padroado da incidencia de covid –19 entre o persoal residente e laboral da Fundación Nosa Señora dos Anxos, habendo residentes convalecentes que non foron trasladados.

Solicita: 

-Saber se por parte da Presidencia da Fundación Nosa Señora dos Anxos se requeriu o traslado de residentes con PCR positiva por covid –19 ou ben a un centro hospitalario ou ben  a unha residencia de maiores de xestión pública.

Saber se houbo algunha explicación do Sergas, Consellería de Sanidade ou Consellería de Servizos Sociais de por que se manten a persoas contaxiadas no asilo Nosa Señora dos Anxos.

A xunta de gobeno acorda comunicar  que por parte da Presidencia da Fundación  Nosa Señora dos Anxos se fixeron todas as xestións necesarias, dado que era domingo e pola premura da situación as xestións se fixeron de maneira telefónica.

En relación á segunda cuestión comunicar que non hai explicación oficial, pero  que as persoas contaxiadas se trasladan a centros sanitarios cando a situación sanitaria o require.

-Escrito de dona Marta Rodríguez Casares, con rexistro de entrada no concello 5579 de 9 de novembro de 2020,  no que expón:

Ter permiso do concello para exerce-la venda ambulante de froitas  e verduras.

Solicita:

Poder exercela venda tamén no cruce denominado “ serralleiros” os sete días da semana.

A xunta de goberno acorda que non cabe acceder ao solicitado, dato que en dito punto xa se ubica outra actividade de venda ambulante.

Escrito de dona  María Teresa Rodríguez Estévez , en representación do grupo municipal do BNG,con rexistro de entrada no concello número 5678 de 13 de novembro de 2020 no que expón:

O xoves 19 de novembro celebraranse comisións informativos .

Solicita:

Que por parte da correspondente presidencia da Comisión, se faga entrega a este grupo municipal dos informes mensuais que elaboran os traballadores responsables de :

Omix, Oficina Municipal de Turismo, Consello Municipal de Deportes.

A xunta de goberno acorda tomar coñecemento e acceder ao solicitado.

4.- ESCRITOS OFICIAIS.-

Dase conta dos seguintes:
Notificación de resolución da Vipresidencia Primeira e Consellería de Presidencia, Xustiza e Turismo    acordando a cesión da tenda de campaña para emerxencias en relacion coa solicitude  de subvención presentada ao abeiro da Orde de 4 de maio de 2020 pola que se establecen as bases reguladoras e convocatoria de subvencións para a adxudicación de equipamentos de emerxencias.

-Sentenza do Tribunal Superior de Xustiza de Galicia de data 2 de novembro de 2020 , recurso de suplicación 1319/2020  que falla:

“ Desestimamos el recurso de suplicación interpuesto por Dª Isabel Juste Gulín frente a la sentencia de 11 de diciembre de 2019 del Juzgado de lo Social nº1 de Ourense, dictada en los autos nº 797/2019, que confirmamos.

 5.- CUESTIONS ECONÓMICAS E ASUNTOS VARIOS.-

XERACION DE CREDITOS Nº 13/2020

“A Xunta de Goberno Local, por unanimidade dos asistentes, presta aprobación o Expediente de xeración de créditos nº13/2020, por importe de 1571;53 euros con cargo a compromisos firmes doutras Administracións Públicas para financiar gastos que pola natureza son competencia desta Administración Municipal”.

APROBACIÓN DE FACTURA

A Xunta de Goberno Local, por unanimidade,  aproba a factura emitida por José Luis Candedo González , nº B18/20, de data 27.08.2020, por importe total  de 19.178,50 euros, base imponible 15.850 euros, Imposto sobre o valor engadido, 3.328,50 euros en concepto de obras de reconstrucción de muro en Prexigueiro. 

ACTUACIÓNS EN AREAS DE REHABILITACIÓN INTEGRAL .ACORDO DE COMISIÓN BILATERAL DO 22/10/2019 .CONCELLO RIBADAVIA, AREA DE REHABILITACIÓN CASCO ANTIGO DE RIBADAVIA  , FASE DE ACTUACIÓNS 16º CONVENIO.

Que ao abeiro da 16ª convocatoria municipal de data 6 de xullo   de 2020 , publicada no BOP o día 10 de xullo    de 2020, estanse a tramitar actuacións de rehabilitación que se relacionan nos apartados A e B para as que se solicita a súa calificación provisional aos efectos do financiamento previsto no RD 106/2018 polo que se regula o Plan Estatal de Vivenda 2018-2021, tendo en conta o previsto no acordo da Comisión Bilateral de Vivenda asinado o 22 de outubro de 2019.

Que os titulares dos expedientes que se tramitan cumpren os  requisitos que veñen regulados pola Lei 38/2003 Xeral de Subvencións, Lei 9/2007 de Subvencións de Galicia, RD 106/2018. Se cumpren os requisitos de documentación relativa á personalidade dos solicitantes, titularidade e destino das vivendas , tipo de actuacións de rehabilitación protexibles, requisitos para obter a condición de beneficiarios tanto xerais como establecidos nas Leis de subvencións como específicos que refire o RD 106/2018 para actuacións en áreas de rehabilitación.

Todas as actuacións relacionadas serán executadas ou están executándose ao abeiro das súas correspondentes licencias municipais de obras.

A Datos da persoa solicitante e vivendas/edificios

	Nome e apelidos
	Nif/cif
	Enderezo inmoble
	Tipoloxia vivenda
	Edificio/

Vivenda

BIC
	Nº vivendas
	Referencia

Catastral vivendas
	Ingresos da UC 3 veces inferiores ao IPREM
	Referencia

Catastral
	M2

	Felisa Valado Doval
	34.585.546 X
	Rúa San Martiño nº 17
	Unifamiliar
	X
	1
	0723607NG7802S0001WT
	X
	
	

	Gonzalo Dávila Recasens 
	34.528.492H
	Rúa San Martiño nº37
	Unifamiliar
	X
	1
	0724808NG7802S0002WY
	
	
	

	Rubén Soto Nicolas e/r Craw Refugios Urbanos SL 
	34.981.801C

B 70.552.534
	Rúa Porta Nova de Abaixo nº7
	 Unifamiliar 
	X
	1
	0822816NG7802S0002YY
	
	
	

	
	
	
	
	
	
	
	
	
	

	
	
	
	
	
	
	
	
	
	


B DATOS DA ACTUACIÓN

Todas as actuacións relacionadas serán executadas ou están executandose ao abeiro dos seus correspondentes titulos habilitantes municipais ( licenzas municipais, comunicación previa de obras).

	Referencia catastral 
	Tipo de actuación 
	Actuaciones previstas de rehabilitación
	Custo actuación ( sen IVE)
	Sub máx prevista MF
	Sub máxima prevista Xunta
	Fin previsto actuación ( meses)

	0723607NG7802S0001WT
	Rehabilitación
	Conservación

Accesibilidade
	6.363,64 €

1.182,732 €
	4.772,73 €

887,05€
	754,64€
	6 meses


	0724808NG7802S0002WY
	Rehabilitación
	Conservación
	23.790,00€
	9.000,00 €
	2.379,00€
	9 meses


	0822816NG7802S0002YY
	Rehabilitación
	Conservación

Eficiencia enerxética
	135.688,75 €

40.744,30 €
	8.000€

13.000€
	4.000 €
	24 meses


CONVOCATORIA DE SUBVENCIÓNS A ENTIDADES DEPORTIVAS EXERCICIO 2020. XUSTIFICACIÓN DA SUBVENCIÓN CONCEDIDA.

Visto o informe emitido polo Director do Servizo Municipal de Deportes de data 12/11/2020 no que, vista a documentación presentada polas distintas entidades beneficiarias e tendo en conta o recollido no Plan Director e nas cláusulas Oitava e Novena dos convenios; formula proposta de pagamento das cantidades concedidas polos seguintes importes ás entidades a continuación relacionadas:

CDC RIBEIRO                                    5000 €

RIBEIRO DO AVIA                              3500 €

C.E.BM  RIBADAVIA                           3000 €

I.D.OS SARMIENTO                            2500 €

AGRUPACIÓN DEPORTIVO NATURAL    1000 €

C TENIS RIBADAVIA                            500 €

Asemade formula proposta de requerir ás seguintes entidades para que subsanen a documentación aportada e acheguen, de ser o caso , novas facturas acreditando xustificante de pago.

RIBADAVIA ATL                  A data de emisión da factura non corresponde     co período de xustificación ( 1/8/2019 a 31/7/2020)

C KARATE MIZUKAMI    A data de emisión da factura non corresponde     co período de xustificación ( 1/8/2019 a 31/7/2020)

FRANCELOS FC   A data de emisión da factura non corresponde     co período de xustificación ( 1/8/2019 a 31/7/2020). Non acredita difusión onde aparezan os logos do concello de Ribadavia e do Consello Municipal de Deportes, tales como carteís, dípticos, páxina web ou outros.

A xunta de goberno á vista e en base ao informe emitito  polo Director do Servizo  Municipal de Deportes   acorda:

 1º.-Ordenar o pagamento  en concepto de subvención á entidades deportivas do exercicio 2020 a  

CDC RIBEIRO de                                   5000 €

RIBEIRO DO AVIA  de                              3500 €

C.E.BM  RIBADAVIA de                           3000 €

I.D.OS SARMIENTO  de                          2500 €

AGRUPACIÓN DEPORTIVO NATURAL  de  1000 €

C TENIS RIBADAVIA  de                           500 €

2ª Requerir ás seguintes entidades para que subsanen a documentación aportada e acheguen, de ser o caso , novas facturas acreditando xustificante de pago.

RIBADAVIA ATL                  A data de emisión da factura non corresponde     co período de xustificación ( 1/8/2019 a 31/7/2020)

C KARATE MIZUKAMI    A data de emisión da factura non corresponde     co período de xustificación ( 1/8/2019 a 31/7/2020)

FRANCELOS FC   A data de emisión da factura non corresponde     co período de xustificación ( 1/8/2019 a 31/7/2020). Non acredita difusión onde aparezan os logos do concello de Ribadavia e do Consello Municipal de Deportes, tales como carteís, dípticos, páxina web ou outros.

ADXUDICACIÓN CONTRATO MENOR DO SERVIZO DE MANTEMENTO DA WEB DO CONSELLO MUNICIPAL DE DEPORTES.

 Vista a proposta formulada polo Director do Servizo Municipal de Deportes.

A xunta de goberno acorda:

Adxudicar o contrato menor do servizo de mantemento da web do Consello Municipal de Deportes a AMODO SOLUCIONES SL, por prazo de un ano a contar do 1 de outubro de 2020 ata o 1 de outubro de 2020 , polo importe de 900 euros máis IVE engadido.

BASES REGULADORAS PARA A CAMPAÑA DOS BONOS O CONSUMO PARA O SECTOR COMERCIAL E DE HOSTALARÍA DO CONCELLO DE RIBADAVIA. “RIBADAVIA CHEA DE VIDA”.

A xunta de goberno por unanimidade aproba as Bases Reguladoras para a campaña dos bonos o consumo para o sector comercial e de hostalaría do concello de Ribadavia “ Ribadavia Chea de vida” do seguinte  tenor literal:

Desde o Concello de Ribadavia acordouse adoptar Medidas extrordinarias de apoio económico, fiscal e de contratación a empresas, familias e persoas en situación de vulnerabilidade con motivo da crise do COVID-19 no Concello de Ribadavia. 

O estado de alarma instaurado supón unha serie de medidas de distanciamento social, restricións de mobilidade, corentenas e bloqueos.

Sen dúbida as medidas adoptadas o declararse o estado de alarma inexorablemente teñen un impacto inmediato tanto na demanda como na oferta, e afectan tanto a empresas como a empregados e empregadas. Por este motivo, o Concello de Ribadavia, no exercicio das súas competencias no ámbito do desenvolvemento económico e social tal, pon en marcha estas axudas como medida urxente para, na medida do posible, revitalizar a actividade comercial comerciante polo miúdo no municipio de Ribadavia.

A crise do COVID-19 supuxo un auxe do comercio online, acaparado por grandes plataformas, de maneira que o pequeno comercio comerciante polo miúdo enfróntase a grandes retos para conseguir a súa supervivencia. Desde o concello exponse a promoción do pequeno comercio comerciante polo miúdo tendo en conta que os beneficios sociais do mesmo van máis aló dos puramente económicos, o dar vida ás contornas urbanas, incrementando o nivel de vida e o benestar social da cidadanía e a cohesión social no seu compoñente de relacións sociais.

Neste sentido, o Concello de Ribadavia aposta por un modelo comercial diversificado, apoiando o comercio local e á hosteleria, para contribuír á dinamización das contornas urbanas e á cohesión do tecido social a través da actividade comercial, máxime cando lestes sectores, como consecuencia da crise do COVID-19, enfróntanse a dificultades para a súa supervivencia ante a obrigada suspensión de actividades e a caída da demanda.

Para iso, o programa «Bono Comercio Ribadavia» busca axudar á cidadanía na adquisición de bens de consumo como medio para fortalecer a hosteleria e o comercio polo miúdo realizado en establecementos abertos o público por persoas autónomas e microempresas, e con iso, a dinamización das contornas urbanas.

BASE PRIMEIRA.- Obxecto. 

1.1
O obxecto desta convocatoria é regular as condicións das subvencións destinadas á adquisición de bens de consumo e servizos á cidadanía mediante a concesión de bonos desconto para consumir no comercio local de Ribadavia e regular as condicións de acceso dos establecementos adheridos á esta campaña. 

1.2
Ten como finalidade apoiar economicamente e fomentar a actividade do sector do comercio e a hostalaría do pobo de Ribadavia.

BASE SEGUNDA.- Compatibilidade e Limitacións. 

2.1 As presentes axudas outórganse como concorrencia non competitiva e avaliable individualmente. 

2.2 As presentes axudas serán compatibles con outras axudas outorgadas polo Concello de Ribadavia para a mesma finalidade e coas concedidas desde outras Administracións Públicas ou desde outros Entes Públicos ou Privados, dentro dos límites establecidos pola normativa.

BASE TERCEIRA.- Fondos destinados ás axudas.

3.1 As axudas previstas nestas Bases terán como límite orzamentario 25.000 euros, con cargo á partida 489.00.439  do Orzamento Xeral vixente do Concello de Ribadavia de 2020.

BASE CUARTA.- Establecementos hostaleiros e comerciais onde se poden trocar os bonos.

4.1. Os establecementos comerciais e hostaleiros do concello de Ribadavia que participen nesta campaña deberán cumprir os seguintes requisitos: 

4.1.1 O domicilio fiscal da actividade debe atoparse no termo municipal de Ribadavia. 

4.1.2 presentar unha declaración responsable de que se atopan o corrente da Facenda Municipal, da Tesouraría da Seguridade Social e da AEAT. 

4.1.3. Autorizar ao Concello de Ribadavia a verificar o cumprimento destes requisitos establecidos nas bases. 

4.2 O prazo para presentar as adhesións será de 10 días hábiles a contar desde o mesmo día da publicación desta convocatoria na páxina web do concello de Ribadavia e na plataforma dixital que se estableza o efecto, a cal se publicitará na páxina web do Concello de Ribadavia xunto coa publicación íntegra destas bases. A adhesión por parte dos comercios deberá realizarse pola persoa ou entidade solicitante ou, no seu caso, por un representante da mesma (poderase requirir a presentación da devandita representación), a través do rexistro municipal, preferiblemente a través do rexistro electrónico dada a situación de alerta sanitaria existente. 

4.3 No momento da inscrición, os comercios interesados en participar deberán presentar unha instancia xeral na que se solicite participar na campaña “Ribadavia chea de vida” e na que aparezan os seguintes datos e se adxunte a seguinte documentación: 

4.3.1 Nome, apelidos e DNI ou razón social e CIF do establecemento comercial ou hostaleiro. 

4.3.2 Nome comercial e dirección do establecemento. 

4.3.3 Número de conta bancaria na que se lles abonará o importe dos bonos utilizados no seu establecemento que estará a nome da empresa. Deberase achegar certificado de titularidade de conta bancaria 

4.3.4. Foto do establecemento. 

4.3.5. Deberá presentar certificado de alta no Imposto de Actividades Económicas no ano 2020 expedido pola AEAT. 

4.3.6. Deberá asinar unha declaración responsable en que se indique que cumpre todos os requisitos e que está de acordo coas bases e así mesmo que autoriza o Concello de Ribadavia a verificar o cumprimento dos requisitos. 

4.4 O establecemento queda obrigado a cobrar os bonos válidos antes do 15 de xaneiro de 2021. 

4.5. En caso de devolución do ben adquirido en ningún caso o importe da subvención será devolto en diñeiro. 

4.6 Unha vez realizada a compra o establecemento queda obrigado a validar a mesma na plataforma habilitada ao efecto. 

4.7. Poderáselles entregar distintivo da campaña que deberán colocar no escaparate ou en sitio visible do establecemento.

4.8. Os comercios participantes recibirán a información dá campaña nos días previos o comezo desta (bases de participación e instrucións). 

BASE QUINTA.- CAMPAÑA.-

A campaña constará de dous mil cincocentos bonos de desconto, por valor cada un deles de 10 euros para utilizar como desconto en compras superiores ou iguais a 30 euros nos establecementos de Ribadavia adheridos á campaña. A campaña realizarase dende o seu inicio ata o 31 de decembro de 2020 (ou ata que se troquen todos os bonos postos en circulación). 

BASE SEXTA.- OS BONOS.- 

- Serán nominativos, polo que vos usuarios deberán estar empadroados non Concello de Ribadavia e deberán facilitar ou seu nome e apelidos, DNI, email e teléfono. 

- Cada usuario só poderá trocar un bono. 

- O valor de 10 euros de desconto, deberá aplicarse na súa totalidade a unha compra de importe igual ou superior a 30 euros.

- Os bonos recibiranse por correo electrónico unha vez sexan solicitados a través dunha páxina web habilitada para ou efecto 

- Para ou seu troco terase que presentar o DNI no comercio para o que se tivese adquirido o bono desconto en cuestión.  

BASE SEPTIMA.- REBAIXAS.-

O ser unha campaña de promoción do consumo, será compatible co período de rebaixas, sempre que o importe final dá compra sexa igual ou superior a 30 euros unha vez aplicada a rebaixa. 

BASE OITAVA.- 

Os CLIENTES que queiran acceder os bonos deberán cumprimentar os datos solicitados na web e seguir as instrucións sinaladas na páxina web habilitada. Poderán participar na seguinte campaña todos os clientes do comercio de Ribadavia maiores de 18 anos que se rexistren na páxina web www.ribadaviacheadevida.com e descarguen correctamente o seu bono de desconto de 10 euros. 

Seran requisitos indispensables para poder participar:

a)
Non estar incurso en ningunha prohibición establecida no art. 13.2 da Lei Xeral de Subvencións. 

b)
Que se atopan o corrente da Facenda Municipal, da Tesourería da Seguridade Social e da AEAT. 

c)
Na plataforma o beneficiario deberá declarar responsablemente que cumpre todos os requisitos establecidos nestas bases e que autoriza o Concello de Ribadavia a comprobar a veracidade dos datos declarados

BASE NOVENA.- 

Cada persoa só poderá trocar un bono de desconto de 10 euros. Cada bono terá vixencia ata o 31 de decembro de 2020. Non se poderán gastar os bonos desconto máis alá desta data (31/12/2020).  

BASE DECIMA.- VALIDACIÓN DOS BONOS POLOS COMERCIANTES.-

A validación realizarase a través dá web habilitada para a campaña. Os comerciantes deberán estar rexistrados nos días previos o comezo da mesma na web. Sendo, por tanto, requisito imprescindible o rexistro na campaña para poder aplicar calquera bono. 

BASE UNDECIMA.- PROCEDEMENTO DE APLICACIÓN DO BONO Á COMPRA.-

Os establecementos que participan na campaña poderán validar os bonos que se apliquen en operacións de venda por valor igual ou superior a 30 euros realizadas nos seus establecementos a través de www.ribadaviacheadevida.com 

NON PODERÁ APLICARSE O DESCONTO ATA QUE O BONO NON SEXA CORRECTAMENTE VALIDADO. Para iso, sempre que a compra sexa igual ou superior a 30 euros: 

1.
O comerciante comprobará que a identidade do cliente corresponde coa do titular do bono. 

2.
Introducirá o DNI do cliente na plataforma. 

5.
Se o comerciante ten algunha dúbida trocando o bono ou xorde algún problema no proceso poderá porse en contacto co soporte da páxina web a través do chat de asistencia a comerciantes situado nun apartado da web que será visible accedendo a través do seguinte ligazón: https://ribadaviacheadevida.com/chat-soporte-a-establecementos/

BASE DECIMO SEGUNDA.- REINTEGRO DO DIÑEIRO DESCONTADO POLOS COMERCIANTES.- 

Tras o fin dá campaña, os comercios participantes recibirán o reintegro dos bonos consumidos no seu establecemento en base aos datos existentes na plataforma dixital habilitada ao efecto. 

SÓ SE REINTEGRARÁ O DIÑEIRO DOS BONOS QUE FOSEN DEBIDAMENTE TROCADOS E QUE ASÍ CONSTE NA PLATAFORMA DIXITAL.

BASE DECIMO TERCEIRA.- 

A participación do establecemento nesta campaña supón a aceptación dás presentes bases.

BASE DÉCIMO CUARTA.- Protección de datos de carácter persoal.

Estas Bases axustaranse o establecido na Lei Orgánica 3/2018, de 5 de decembro, de Protección de Datos Persoais e garantía dos dereitos dixitais. 

14.1 Información adicional sobre a Protección de Datos de Carácter Persoal que foron facilitados para este procedemento: 

14.2. Tratamento: BONOS O CONSUMO PARA O SECTOR DE COMERCIO E HOSTALARÍA RIBADAVIA 2020 

14.3. Responsable: Concello de Ribadavia.

14.4.. Obxecto: Axudas CAMPAÑA DOS BONOS O CONSUMO PARA O SECTOR COMERCIAL E DE HOSTALARÍA DO CONCELLO DE RIBADAVIA 2020 (RIBADAVIA CHEA DE VIDA). Os datos proporcionados conservaranse por catro anos e sempre que non se solicite a supresión polo interesado. Non serán utilizados para elaborar decisións automatizadas. 

14.5. Legitimación do tratamento: A base legal para o tratamento dos datos atópase no exercicio das competencias atribuídas o Concello de Ribadavia pola Lei 7/1985, de 2 de abril, reguladora das Bases do Réxime Local e por consentimento expreso dos solicitantes. 

14.6. Destinatarios: Os seus datos comunicaranse ás Unidades do Concello competentes na materia sobre a que verse a súa comunicación e non poderán ser cedidos a terceiros alleos o Concello salvo nos supostos previstos na normativa vixente sobre protección de datos de carácter persoal. 

14.7. Dereitos: Calquera persoa ten dereito a obter confirmación sobre se no Concello de Ribadavia están a tratar datos persoais que lles conciernan ou non. As persoas interesadas teñen dereito a acceder os seus datos persoais, así como a solicitar a rectificación dos datos inexactos ou, no seu caso, solicitar a súa supresión cando, entre outros motivos, os datos xa non sexan necesarios para os fins que foron recollidos. Para iso as solicitudes poden dirixirse o Concello de Ribadavia. En determinadas circunstancias, os interesados poderán solicitar a limitación do tratamento dos seus datos, nese caso unicamente conservaranse para o exercicio ou a defensa de reclamacións. Tamén por motivos relacionados coa súa situación particular, os interesados poderán oporse o tratamento dos seus datos. O responsable do tratamento deixará de tratar os datos, salvo por motivos lexítimos imperiosos, ou o exercicio ou a defensa de posibles reclamacións. Así mesmo ten dereito a retirar o consentimento outorgado, nese caso será efectivo desde o momento no que o solicite, sen ter efectos retroactivos, e dereito a reclamar ante a Axencia Española de Protección de Datos. 

14.8. As resolucións e actos de trámite derivados do procedemento administrativo o que se incorporan os datos persoais do presente procedemento e nos termos establecidos na súa convocatoria, poderán ser obxecto de publicación no BOP de Ourense, no Taboleiro de Edictos do Concello de Ribadavia, na páxina web municipal www.ribadavia.es ou na Base de Datos Nacional de Subvencións. A publicación nos diferentes medios electrónicos municipais será bloqueada ou cancelada cando finalizase o prazo de publicidade do acto administrativo correspondente. 

BASE DÉCIMO QUINTA.- Normativa aplicable. 

Para o non previsto nestas Bases, estarase o previsto na Lei 38/2003 de 17 de novembro, Xeneral de Subvencións, no seu Regulamento de desenvolvemento aprobado por Real Decreto 887/2006, de 21 de xullo, e na Ordenanza Xeral de Subvencións do Concello de Ribadavia, sen prexuízo da aplicación de lexislación sobre réxime local e demais normas de dereito administrativo.

BASES do concello de ribadavia 

para a AXUDA SOCIAL “RIBADAVIA CONTIGO”
A Xunta de Goberno Local do Concello de Ribadavia, por unanimidade, presta aprobación ás Bases da axuda social 2020, programa “Ribadavia Contigo”.

A. Obxecto da axuda 

A axuda económica será de pago único e non periódico para os meses de novembro e decembro de 2020, para complementar os recursos e prestacións para a cobertura das necesidades básicas de alimentación, hixiene, farmacia, vestimenta e así mesmo potenciar o comercio local.
B . Requisitos

- Ser  maior de 18 anos ou estar emancipado legalmente ou no seu lugar ter iniciado o trámite  legal de emancipación.

- Estar empadroado/a no Concello de Ribadavia .

- Que o cómputo total dos ingresos da unidade familiar, contabilizando as pagas extras, non superen o limiar segundo a táboa:

	Baremo de Ingresos

	      Familia de 1 membro: 100% do IPREM 

                               537 €

	      Familia de 2 membros: 130% do IPREM 
                                             698 €

	      Familia de 3 membros ou máis membros: 150% do IPREM                         805 €


- Non serán computados gastos periódicos (aluguer, hipoteca, pago de suministros como luz, auga, teléfono…).

- Non ter solicitado e concedido  ningún membro da unidade familiar a mesma axuda

 Municipal, nin a tarxeta moedeiro da Xunta de Galicia.

- Realizar o gasto da contía concedida en Establecementos do Concello de Ribadavia.
C. Documentación a presentar

- Fotocopia DNI / NIE de todos os integrantes da unidade familiar.

- Libro de familia, se procede.

- Certificado de convivencia da unidade familiar.

- No caso de traballar, deberán presentar fotocopia da últimas 3 nóminas ou documento que   acredite os ingresos familiares. 

- Así mesmo presentarán certificado de pensións ou axudas que perciban doutros organismos ou entidades (RISGA, Ingreso Mínimo Vital, pensións non contributivas, prestación por fillo/a cargo...ou pensión de orfandade, xubilación, viuvez...).

- Se a situación é de desemprego, deberán presentar tarxeta do INEM e certificado de estar percibindo ou non prestación económica.

- Nº de Conta IBAN, onde ingresar o importe da axuda concedida, de ser o caso.

D. Contía das Axudas:
O Departamento de Servicios Sociais informará o expediente de concesión da axuda, que constará do ingreso máximo de dúas mensualidades co importe seguindo a seguinte táboa,

	Baremo de Ingresos
	Axuda económica

	 Familia de 1 membro
	150€/mes

	 Familia de 2 membros
	200€/mes

	Familia de 3 membros ou máis
	250€/mes


As solicitudes serán resoltas pola Xunta de Goberno Local, tendo en conta os criterios económicos do baremo estipulado no punto B e en base a un informe social realizado polos servicios sociais comunitarios básicos do Concello de Ribadavia.
E. O prazo: 

A presentación das solicitudes será do 18 de novembro ata o 23 de decembro:

· Se a solicitude se presenta dende ó 18 de novembro ata o 30 de novembro, percibiranse 2 mensualidades.

· Se a solicitude se presenta dende o 1 de decembro ata 23 de decembro, percibirase 1 mensualidade.

F-. Lugar de presentación: 

A presentación de solicitudes levarase a cabo no Dpto. de Servizos Sociais do Concello de Ribadavia.

As referidas bases deberán expoñerse ao público mediante anuncio no taboleiro de anuncios e na páxina web do Concello de Ribadavia.

G. Obrigacións dos beneficiarios:

· Realizar o gasto da axuda concedida nos establecementos do comercio local do Concello de Ribadavia facilitados no listado que se anexará na resolución de concesión da axuda.

· Xustificar o gasto da axuda concedida nos establementos locais coa presentación dos tíckets ou facturas correspondentes ata ó 28 de decembro de 2020.

H. Incompatibilidades:

 Ser beneficiario da tarxeta moedeiro da Xunta de Galicia.

I. Revocación ou reintegro da axuda

Poderase esixir o reintegro da axuda concedida:

· Non se realiza a compra nos establecementos locais.
Non se xustifica documentalmente, cos tíckets ou facturas correspondentes
E sendo as nove horas  e trinta   minutos , o Sr. Alcalde, ergueu a sesión, estendéndose a presente, do cal, coma Secretario, certifico.

